
LESEDI LE LEGOLO

LE LE PHATSIMANG

 Temana ya me mosong ono e fitlhelwa mo Kgolaganong e
Ntšhwa. Santlha go tlaa nna le palo ya Lekwalo go tswa mo

go Matheo ya bo 1…kgaolo ya bo 2, go simolola ka temana ya
bo 1. Mme fong gape ke eletsa go tsaya, e le temana, go tswa mo
kgaolong ya bo 4, le ditemana tsa bo 14 le bo 15. Ke rata go bala
Lefoko, ka gore Lefoko ke Modimo.

Jaanong nako e Jesu a neng a tsalwa ko Bethelehema
wa Judea mo metlheng ya ga Herote kgosi, bonang, go
ne ga tla banna ba ba botlhale go tswa botlhaba go ya
Jerusalema,
Ba re, O kae yo o tsetsweng e leKgosi yaBajuta? gonne

re bone naledi ya gagwe ko botlhaba, mme re tsile go mo
obamela.

2 Fong mo kgaolong ya bo 4 le temana ya bo 14, e bua ka ga
moporofeti:

Gore go tle go diragatswe se se neng sa buiwa ke Isaia
moporofeti, a neng a re,
Lefatshe la Zebulone, le lefatshe la Nefethalime, go

bapa le tsela ya lewatle, kwa moseja ga Jorotane,
Galelea wa Baditšhaba;
Batho ba ba neng ba dutse mo lefifing ba ne ba bona

lesedi le legolo; le ko go bao ba ba neng ba dutse mo
mafelong a meriti ya loso lesedi le ba tlhabetse.

3 Ke eletsa go tsaya temana ya me go tswa mo…jaaka
ena: Lesedi le Legolo le le Phatsimang. Ke Lekwalo le le sa
tlwaelesegang tota.
4 Mme, go le ga nako ena, batho ka gale ba rerile mo gontsi
thata ka “ga go na bonno bope mo ntlong ya baeti,” ka paka ya
meletlo ya keresemose, le “Josefa le Marea,” le—le “botsalo jwa
Morena Jesu.” Maabane ke ne ke akanya gore ke tlaa leka go e
atamela ka tsela e e farologaneng, mo go e ba le bantsi ba lona lo
e utlwangmo seromamoweng sa lona le dithelebišineng.
5 Mme fa ke santse ke akanya, mona go ne ga tla mo
monaganong wa me, ka ga balepadinaledi le Naledi. Mme se se
neng sa nkama e ne e le, gore, ke eng se balepadinaledi ba neng
ba na naso se se amanang le Keresete? Ke gone kamoo, ka go bala
di le dintsi tsa baithutintshi ba bogologolo, bosigo jo bo fetileng,
go fitlhela ke ne ke robetse fa lomating, ke leka go batla sengwe
se se tlaa tlisang lesedi le lennyemo serutweng sa gompieno.

6 Fong, ke selo se se sa tlwaelesegang go bua ka ga dilo tsena,
ka gore, morago ga tsotlhe, Modimo ga a a tlwaelesega. Modimo
o dira dilo ka tsela e e sa tlwaelesegang, mme nako tse dingwe ka
nako e e sa tlwaelesegang, ka gore Ena ke yo o sa tlwaelesegang
thata. Mme bao ba ba Mo direlang ga ba a tlwaelesega; bona ke
batho ba ba faphegileng.
7 Jalo jaaka rona, nako ena ya paka, jaaka re lebagantsha
go akanya ga rona ko Keresemoseng, go maswe thata gore re
tshwanetse re go abele kinane e e bitswang “Santa Claus,” mo
boemong jwa Keresemose ya nnete e go tshwanetseng gore e nne
yone. Bana ba le bantsi mo lefatsheng gompieno ga ba itse sepe
se se fetang go na le gore Keresemose e kaya “selei se tletse kalo
dilo tsa go tshameka, le dikwalata dingwe tsa masaitseweng di
pharumela mo ntlong,” go itse fela morago ka ga leinane lena;
gore ebile go utlwise tumelo ya bone botlhoko, fa go tliwa mo
go itseng polelo ya nnete ya Keresemose, gore ga ena sepe se
se amanang le dikwalata, kgotsa monna a goga peipe, ka boboa
gotlhe mo jaseng ya gagwe.
8 E ne e le botsalo jwa Morena Jesu wa rona yo o segofetseng.
Mme gone kemo go sa tlwaelesegang thata go bona ka faModimo
a neng a dira ka gone ka mokgwa ona, ka gore ga go nako epe e
nngwe e e ka bong e kile ya dira, mo ditsong tsotlhe tsa lefatshe.
Go ne go tshwanetse go nne fela totatota ka nako ena. Mme
jaanong ka metsotso e le mmalwa a re lebeleleng fela gone mo
pakeng.
9 E ne e le nako e Herote, mmolai, a neng a le kgosi. Go ne go
tshwanetse go nne, monna yona yo o setlhogo o ne a tshwanetse
go nna kgosi ka nako eo, gonne re tlwaelanye le Dikwalo tse di
neng tsa re o “ne a bolaya bana botlhe go tloga go ba dinyaga
tse pedi go ya kwa tlase,” a leka go batla Keresete. Mme go ne go
tshwanetse go nna fela ka nako eo.
10 Mme fong go ne ga tshwanela go nna, ka nako e, e go neng ga
tshwanela go tlhagelela lekgetho, go baka gore Marea le Josefa
ba boele ko lefelong le ba tsaletsweng ba ba ba golela gone
la Bethelehema kwa ba neng ba kwadiwa nankolong ya maina
gone, mme matsalo a bone a ne a le mo kgatisong ya dikgotla
tshekelo le mo tempeleng, gore ba kgethisiwe. Mme Keresete o
ne a tshwanetse go tsalelwa ko Bethelehema, mme ba ne ba le
dimmaele di le dintsi kgakala fa sena se ne se diragala.
11 Mme re nnile ra lemoga kwa dikotsing tse ba neng ba
tshwanela go di ralala, gore ba tle ba fitlhe koo. Jaanong ba ne
ba sena ambulanse e kgolo, e e siameng thata e e manobonobo
go isa Marea golo koo. Mme ba ne ba sena gone jaaka gompieno,
gore re ka bo re nnile le mohuta mongwe wa seipato. E ne e le
taelo ya kgosi. Ga go diipato tse di diriwang. Go tshwanetswe
go diragatswe. “Kgosi e ne ya rialo!” Go sa kgathalesege diemo
tsa gagwe, kgotsa eng, ba tshwanetse ba boele ko lefatsheng le

ba tsaletsweng gone. Go se manobonobo ape a mmênyana yo o
neng a ithwele. Mme go se tsela ya go sepela; go le fela ka dinao,
kgotsa momokwatleng wa tonki e nnye.
12 Mme re bolelelwa gore Josefa ne a tsaya Marea, mma yona
yo neng a ka belega ka nako nngwe le nngwe, mme a mo nnisa
fa mokwatleng wa tonki e nnye. Mme fa mongwe a ka bo a kile a
pagama tonki, o itse ka fa oo o leng mopagamo o o makgwakgwa
ka gone. Mogoma yo monnye, a tsweletse mo tselaneng e nnye
ya dinao e e felelelang godimo ka kwa ga dithaba, a tla ko
Bethelehema, go tswa Judea yo o ko tlase, tsela e e makgwakgwa
thata le makgawekgawe. Go ka tweng fa tonki e nnye e ka bo e ne
e sa gate ka matsetseleko, mme e ka bo e ne e ole ka mmênyana
yona yo neng a le gaufi le go belega?
13 Kgotsa, mo metlheng e go neng go na le mosepele o montsi
thata o o neng o tla mo lefatsheng la kwa ba tsaletsweng gone,
lefatshe lotlhe le ne le bereka, le tletse ka baeti ba sedumedi
le basepedi, ba boela kwa legaeng le ba tsaletsweng gone,
thulaganyo e e siameng thata ya dirukutlhi mo metlheng eo.
Erile ba ne ba bona dikharabane tse dinnye tsa batho ba bannye;
bapalami, dirukutlhi di ka bo di ne di pagametse gone mo teng
mme di ba bolaile, mme di tsere dithoto tsa bone ebile di ile. A
selo se e neng e le sone mo bobeding jona jwa banana ba ba neng
ba nyalane, gore ba ne ba tshwanetse go lebagana nago, le ka fa
go ka bong go nnile ka teng!
14 Gape, go ka tweng fa dingwe tsa dibatana tsa naga, mo e
leng gore go ne go na le ditau le diphologolo tse dintsi tse di
senyakang, tsa naga tse di neng di tsamaya tsamayamo dikakeng
tse ba neng ba tshwanetse go di kgabaganya. Go ka tweng fa
sebatana sa naga se ka bo se ba latile setlhophana se ka bofefo,
ke eng se Josefa a ka bong a se dirile ka thobane mo seatleng sa
gagwe, le mosadi yo ka boutsana a neng a kgona go tsamaya? Ba
ne ba na le seo go lebagana naso.
15 Fela go re naya kgomotso go itse sena, gore ga re na taolo
ya se re se laoletsweng. Modimo o laola sa rona se se laotsweng.
Mme O go laoletse go nna jalo, mme ga go sepe se le ka nako
nngwe se tlaa kgaupetsang thulaganyo ya Modimo. Re tlamegile
go goroga.
16 Mme go ne go sa tshwanela go nna le poifo epe. Mme le fa
go ntse jalo gongwe Marea le Josefa, ka bobone, batho fela ba ba
tlwaelesegileng, ba ba sa rutegang. Mme ba ne ba sena tsela ya
go itse dilo tsena, tse di neng di diragala gone ka nako eo, tse di
neng di diragatsa Dikwalo.
17 Mme go a tshwana gompieno. Dilo di diragala gone mo
motlheng ona o re tshelang mo go one, mme ba le bantsi ba rona
ga re itse sepe ka ga gone, ka faModimo a diragatsang ka gone.
18 Ke ne ke fetsa go botswa ke mongwe wa bahumagadi ba ba
gatisang mo phaposing fano, gore ke ne ke ile go bua leng ka

ga serutwa seo, sa mokwalo wa seatla, le sefofalefaufaung se
se kgobokanyang dikitso mo loaping. “A e tlaa nna Letsatsi la
Tshipi le le latelang?”

Ke ne ka re, “Ga ke itse.”
19 Fela, ao, go bona mo nakong ena e e lefifi e e phuthegelang
go tswa, seatla se segolo sa Modimo se tswelela se tsamaya go sa
fetoge. Ga go sepe se se tlaa Go emisang.
20 Mme re kgona go bona jaaka go ne go ntse, gompieno, jaaka
tonki e nnye le basepedi ba babedi kwa bofelong ba ne ba goroga.
Jaaka ba ne ba tla go le bosigo, mo dikakeng, go ne go le mogote
thata! Mme fong a re reng bone ba dutse fela mo thabaneng go
ya kwa botlhaba jwa Bethelehema.
21 Bethelehema o ntse mo mokgatšheng, mme go na le
thabana. Mme tsela e e tsenang ka mo Bethelehema, e konegela
kwa botlhabatsatsi jwa Bethelehema, e bo e fologela ka
mo motsemogolong. Gaufi le kgogometso, kwa o itsoketsang
kgokgotshwane e e gogoropo ya bofelo, go simolola go fologa
lekgabana, go na le mokoa o mogolo wa mafika a a magwata
a a ntseng foo. Mme go nnile go akanngwa ke bakwala ditso
gore kooteng Marea le Josefa ba ne ba ema foo ba direla go
phomolanyana pele ga ba ne ba fologela ka ko motsemogolong
bosigong joo.
22 A re boneng Josefa, mo go tsholeng mo go bonolo ga gagwe,
a kuka monyadiwa yo monnye wa gagwe mo tonking mme a mo
thusa gore a fologe, a mo tseye mme a mmeye golo mo lefikeng,
mme ne a re, “Moratwa, motse o monnye ke ole, fela fa tlase ga
rona, kwa gongwe lekgelanyana la rona le tlaa tsalelwang gone.”
23 Nka tshema ke bona dinaledi di nyedima gannye fela ebile
di sedifala, jaaka ba ne ba dutse ba lebile golo ko Bethelehema,
ko go jwa bone…botlhabatsatsi jwa bone. Mme jaaka ba ne
ba dutse foo, ba ipotsa jaaka ba ne ba tlhomile matlho kwa
dinaleding; kgakala, makgolo a dimmaele botlhaba jwa foo, go
ne go na le tiragalo e nngwe e e neng e gola.
24 Lo a itse, Modimo o dira mo lebopong la Gagwe. O dira dilo
di diragale mo lefatsheng le le lengwe, kwa A go dirang gore go
diragale sentle, go go kgatlhantsha mo go le lengwe. Foo re a
bona, kgakala ko botlhaba, jaaka re bolelelwa ke bakwala ditso
ba le bantsi, gore bagoma bana, baitseanape, jaaka re ba itse e
le bone.
25 Gompieno ba tlaa nna, go batlile go tshwana le, ba ba
bitswang, “balepadinaledi,” eseng ka sekao sa ba e leng didupe;
fela go na le tshotlo ya tepodinaledi, e e bidiwang didupe. Mme
batho ba sianela ko dilong tseo, mo e leng gore ka nnete ke
kakanyo yamaaka yamolepa-dinaledi wammannete.
26 Hampton o ne a re bolelela, mokwala ditso yo mogolo, gore e
ne e le…Bane ba le Bamede-le-Baperešia, balepadinaledi bana.

A re latediseng botshelo jwa bona gannyennyane.Mme re fitlhela
gore Bamede-le-Baperešia ba ne ba itse Efangedi ya Morena wa
rona nako e ba neng ba le golo kwa Babilone. Dingwaga pele,
mo nakong ya ga Kgosi Nebukatenesare, ba ne ba na le batho
ba ba jaaka balepadinaledi, ba ba neng ba lebelela dinaledi
le dipolanete tsa legodimo. Mme ba ne ba kgona go bolela ka
ditshupo le go suta ga dinaledi, ka ditiragalo dingwe tse di neng
di tshwanetse go diragala.
27 Mme dikgosi tsa metlha ya pele di ne tsa lopa kgakololo mo
banneng ba ba jaana go itse ka ga ditiragalo le ka ga dilo tse di
neng di ile go diragala. Modimo o tlhola a go bolela ka dibopiwa
tsa Gagwe tsa selegodimo pele ga A go itsise mo lefatsheng.
Modimo o go kwala ko magodimong.
28 Mme naledi e re e lebelelang, mme re akanya ka ga tsone e le
dilwana tsa dikhutlo tse tlhano mo magodimong, fela, tse di leng
tsone, tsona ke mafatshe a matona thata go feta go na le lena, di
bonatsa lesedi la letsatsi.
29 Mmebatho bana go tlhomame ba ne ba tlwaelana le Efangedi
mo dingwageng tsa botshwaro jwa Iseraele, jwa dingwaga di le
masome a supa mo lefatsheng la Bakaladea, mme, go tlhomame,
Daniele a neng a dirwa mookamedi wa baitseanape. Moporofeti,
ka botlhale jwa gagwe jo bogolo go itse bokhutlo jwa dilo, le
go itse se Modimo a neng a ile go se dira, mme o ne a bidiwa
moeteledipele wa baitseanape. Mme baitseanape ba ne ba na
le dikwalo tsa kgale tse ba neng ba bona kitso mo go tsone,
tsa borraabo ba bogologolo. Mme Daniele o tlisa Mekwalo ya
Morena.
30 Mme jalo he re tlhaloganya gore mo nakong ena ba ne ba
gakololane thata ga mmogo, mme ba ne ba bone botlhale le
thata e Modimo a le mongwe wa nnete a e ntshitseng, e e neng
e le kgakala go fetela ka kwa ga molepadinaledi ope kgotsa
moitseanape. Go ne ga go netefatsa bosigo jwa ga ya Kgosi
Nebukatenesare…kgotsa tantshe ya ga Beleteshazare, gore, ga
go ope wa Bakaladea kgotsa balepadinaledi a neng a kgona go
bala mokwalo mo lomoteng. Fela Daniele, ka Mowa le thata ya
Modimo yo o tshelang, ne a kgona go go dira. Mme mekwalo ya
gagwe e ne ya tsholwa e le boitshepo, mme e jalo go fitlheleng
motlheng ono.
31 Jaanong re ba bitsa, ko botlhaba…Ke nnile le tšhono ya go
bua le bone ko India. Mme ba bidiwa jaanong Mamoseleme. Fela
bona ka mmannete ba ne ba le Bamede-le-Baperešia. Maintia
ba bidiwa ba…Ke dumela gore ba ba bitsa baitshekologi. Mme
Bamede-le-Baperešia ka nnete ke Mamoseleme. Mme bone ke
bone ba ba neng pelepele ba na le Kgosi Nebukatenesare. Mme
batlhalefi ba bagolo ba bone e ne e le barutegi ba ba neng ba
ithuta di—dilo tsa tlholego, go bolela dilo tsa semowa tse di neng
di tshwanetse go diragala.

32 Jalo he mo dingwageng tsena tse di leele tsena tsa makgolo a
dinyaga, le dikwalo tse di faphegileng tsa dithuto tsa ga Daniele,
le jalo jalo, ba ne ba di bolokile.
33 Mme se ba neng ba tle ba se dire, mo dinakong tsa pele tsa
maitseboa, ba ne ba tle ba ye golo ko go Assay[?] Mountains.
Mme go bapa le golo fano ba ne ba na le ntlophemelo. Mme mo
ntlophemelong ena go ne go na le ntlophemelo ya baitseanape.
Mme ba ne ba tle ba nne le moletlo wa bone o o fujadous[?].
Mme morago ga moletlo ba ne ba tle ba tswele ko ntle ko
ditsharalalong, kgotsa mo mathuding, mme go tloga foo go iwe
toreng nngwe ya tebelelo morago ga letsatsi le sena go kotlomela.
Mme jaaka Mamoseleme ba dira ka tlwaelo, ba obamele letsatsi
mme ba goeletsa, “Allah! Allah!” Mme dinako di le dintsi ba
itshegofatse ka metsi a a boitshepo, le jalo jalo, le e leng go fitlha
mo motlheng ona. Mo gontsi, ga selo sa bone se se boitshepo go
gaisa thata, e ne e le molelo. Ba ne ba dumela gore Modimo a le
mongwe yona wa nnete o ne a nnamomolelong.
34 Mme ka fa go leng seeng ka gone go itse gore Modimo a le
mongwe wa nnete ka nnete o nna mo Leseding, mme Ena ke
Molelo o o nyeletsang.
35 Ka fa e leng gore ba ne ba tshuba melelo e e boitshepo! Mme
ba ne ba lebelela molelo ona, ka gore ba ne ba dumela gore
Modimo a le mongwe wa nnete o ne a nna mo molelong ona,
mmeO ne a Iponagatsa ko go bone. Mmemolelo o ne o tuka ka go
phatsima go feta thata fa le—lesedi la letsatsi le ne le kotlomela.
36 Mme jalo he ba ne ba tle ba ye golo koo mo toreng ena ya
go lepa dilo, mme ba ne ba tle ba lebe kwa godimo. Mme ba
ne ba katisitswe sentle. Mme ba ne ba itse motsamao mongwe
le mongwe wa dibopiwa tse dikgolo tsena tsa selegodimo tsa
dinaledi. Ba ne ba lebelela ka tlhoafalo motsamao mongwe le
mongwe.
37 Ao, fa e le gore Bakeresete ba tlaa dira fela seo! Eseng go
lebelela dinaledi, fela ba lebelela Lefoko la Modimo jaaka Le
phuthologa. Fa fela re ka go lemoga gompieno, mme re bone ka
fa Modimo a solofeditseng mo motlheng ona dilo tse rona ka
bopelokgale re di emelang. Modimo o solofeditse go dira dilo
tsena, jaaka go fodisa balwetsi le go dirametlholo emegolo.
38 Daniele yo o tshwanang yo o ba rutileng ka ditiragalo tse,
ne a re, gore, “Mo metlheng ya bofelo batho ba ba neng ba
itse Modimo wa bone ba tlaa dira ditiro tse dikgolo tse di
lemosegang.” Dikwalo tseo di tshwanetse di diragatswe. Fa fela
re ka phuruphutsa! Mme fa lo tlaa lemoga, Modimo o Itshenolela
fela bao ba ba phuruphutsang e bile ba eletsa thata go Mmona.
“Atamelang gaufi le Nna, mme Ke tlaa atamela gaufi le lona,”
go bua Morena. Mme nako tse dingwe Modimo o letlelela dilo di
diragale gore re tle re atamele gaufi le Ena. Gonne Modimo go
tlhomame o tlhomamisitse gore ditiragalo dingwe di tshwanetse

di diragale, mme di tlaa phuthologa fela jaaka nako ya Gagwe e
kgolo e go simolodisa.
39 Mme go le ka, re tlaa re, bosigo bongwe, morago ga moletlo
o sena go fela, mme ba ne ba obametse kotlomelong ya letsatsi,
setlhopha sa rona se ko godimo ka mo toreng ena ya tebelelo.
Mme jaaka dibopiwa tse dikgolo tsa selegodimo di simolola
go bonala ka ko loaping, mekwalo ya kgale e e faphegileng
ya bogologolo, ya batlhalefi, e ne ya ntshiwa. Mme di ne tsa
phuthologa, mme ba ne ba leba ka mo go tsone, mme ba ne ba
re, ao, dilo dingwe tse di neng di boleletswe pele. Mme serutwa,
motlhaope, se ne sa nna se tswelela nako e telele, sa go wa mo go
golo ga dipuso, le go phutlhama ga magosi a magolo a mafatshe
amantsi, le ka fa maemo a famorafeng a batho, le dintswa, ba ba
neng ba kgagolaka lefatshe le go le tlatsa ka madi a bankane ba
bona. Mme jaaka batho ba ba semowa ba tlhaloganya fela dilo
tsa semowa; ka fa e leng gore phuthololo ya malatsi a magolo a a
fetileng, le ditlhong tsa bone, jaaka molelo o o boitshepo o ne o
lakailela tsela ya one go ya godimo ka ko loaping wa bo o nyelela,
go emelaModimo a lemongwewa nnete le yo o tshelang.
40 Mme jaaka bosigo bo ne bo golela mo karolong ya jone ya mo
bogareng, e re, nako ya lesome kgotsa ya lesome le motso, jaaka
lesomosomo le ne le dutse foo, gongwe ba opela difela tsa bone,
kgotsa gongwe ba ne ba rapela. Ga re itse fela se ba neng ba se
dira, mme bakwala ditso ga ba go dire mo go tlhaloganyegang
motlhofo. Fela, le fa go ntse jalo, ba tshwanetse ba bo ba ne
ba le mo mokgweng wa go akanya ga semowa, gonne Modimo o
obamela kwa go nang le kopano le mowa.
41 Modimo o tlaa tla ko go rona mosong ono. O tlaa rekegela
botshelo jwa mosetsanyana yona wa moratwa, le ba le bantsi
ba lona fano ba gongwe ba swang ka kankere le ka malwetsi a
mangwe, fa fela re ka kgona go tsena mo kopanong ya semowa
le Lefoko la Gagwe le Ene. Modimo o tlaa Itshenola. O tlhola a
dira seo.
42 Mo tseleng go ya Emaose, morago ga tsogo, e ne e le fela fa
Theofilase le tsala ya gagwe ba simolola go bua le Ene, mme
Dikwalo di ne tsa nopolwa, mme Modimo mo go Keresete o ne
a ba Itshenolela. Mme fong mo tseleng ya go boa, ba ne ba re,
“A dipelo tsa rona ga di a ka tsa tuka mo teng ga rona jaaka re
ne re bua le Ene go tswelela ka tsela?” Sengwe ka ga go bua ka
ga Lefoko!
43 Le mo mekwalong ya bona ya kgale, jaaka ba ne ba bala ka
ga baitseanape ba ba farologaneng ba ba tlhokafetseng. Mme ga
ke kgone go bitsa Baebele ya bone ka nako ena, kgotsa ba ne
ba e bitsa Zedakoah [?], sengwe mo mohuteng oo, e ba neng ba
e badile ebile ba ne ba lebelela morago ko mekwalong ena ya
banna ba bona ba ba boitshepo. Mme ka fa ba le bantsi ba bone
ba neng ba le baomedi bamedimo ya diseto, ebile ba ne ba tlisitse

botlhoko jwa ditlhong le matlhabisa ditlhong ko bathong, ga go
pelaelo epe gore baitseanape bana ba ne ba obamisa ditlhogo
tsa bone ka ditlhong. Fela, le fa go ntse jalo, fong melelo e e
boitshepo e tuka, e ne e emetseModimowa nnete.
44 Fong ke kgona go bona go tswa mo ntlophemelong, mongwe
ka lekwalo la momeno mo seatleng sa gagwe. Mme o le
neela batlhalefi jaaka ba ne ba dutse mo toreng ya tebelelo,
ba lebeletse dinaledi, mme sengwe le sengwe se tsamaya ka
boitekanelomo thokgamong, jaaka se dirile bosigo le bosigo, fela
jaaka Modimo a se tlhomile.
45 Mme teng fano, fa ba santse ba bua ka dipuso di phutlhama,
ba bala bontlhabongwe jwa ga Daniele, yo neng a re, “Ke ne
ka leba go fitlhela lentswê le kabolwa mo thabeng, e le ntleng
ga diatla, mme le ne la itaya magosi a lefatshe mme a ne a
fetoga go nna jaaka—jaaka mmoko mo seboaneng. Mme lentswê
le legolo lena le ne la gola go nna thaba e e neng ya khurumetsa
lefatshe lotlhe. Mme bogosi jwa Gagwe bo tlaa nna bogosi
jwa bosakhutleng.” Ditsholofelo tsa bone ka nako eo di ne tsa
tlhosetswa go ya kwa nakong e puso e neng e tlaa khutla go
phutlhama, le fa magosi a tlaa khutlang go senngwa, gonne go
ne go tla bogosi jwa bosakhutleng jo bo beetsweng nako go nna
teng keModimo a lemongwewa nnete le yo o tshelang.
46 Mme jaaka ba ne ba akanya ka ga dilo tsena, ka ga Dikwalo,
mongwe o tshwanetse a bo a ne a leba kwa godimo. Mme go ne
go na le moeng mo gare ga bone. Ba ne ba bona Lesedi le ba neng
ba ise ba le bone pele. E ne e le Naledi e e tlotlometseng e e neng
e ise, go fitlheleng nakong ena, e nne ya gope, kgotsa e ne e sa tla
mo ponong ya matlho a batlhalefi. Fela yone e ne e le eo. Goreng?
Dikwalo di tshwanetse di diragatswe.
47 Wa re, ka ntlha eo, “Mokaulengwe Branham, a o akanya gore
Modimo o tlaa berekisana le baistseanape bao?”
48 Baebele ne ya re, mo go Bahebere kgaolo ya bo 1 le temana
ya bo 1, gore, “Modimo, mo dinakong tse di farologaneng, ka
mekgwa ya mefutafuta,” mehuta yotlhe ya ditsela, “O ne a bua
le borara.”
49 Go kwadilwe gape mo go Ditiro 10:35, gore, “Modimo ga
a gobelele motho, fela O tlotla bao, mo setšhabeng sengwe le
sengwe, ba ba eletsang go Mo direla ka tshiamo.” Le fa o le mo
phosong, le fa go ntse jalo, mo tshiamong ya se—se se bonatswang
ke pelo ya gago gore wena o eletsa go direla Modimo, Modimo o
tlaa tlotla seo. Jalo he, ka moo, makoko ga a na mela epe e ba ka
e tlhomang, e e tlaa khutlisang Modimo ko thutong epe e e rileng
ya kereke, ka gore Modimo o tlaa leba mo maikemisetsong a pelo
yamothowa nama,mme fooO tlaa dira go tloga fa lefelong leo.
50 Mme re fitlhela gore ba ba botlhale bana, ba tshepega mo
pelong ya bone ebile ba eletsa go bona Modimo a le mongwe
yoo wa nnete, mme a solofetse go bona seporofeto sa Gagwe se

diragaditswe, se se neng sa bua gore, “Morena o tlaa Mo tsosa
mme a dire bo…Bogosi jwa Gagwe ga bo tle go nna le bokhutlo.
E tlaa nna bogosi jwa bosafeleng.”
51 E ne e le ka nako eo Naledi, e re e itseng gompieno e le e e
bidiwang Naledi, e ne ya bonala mo loaping. Ke kgona go gopola
gore baitseanape bao, ka bongwefela jwa pelo, ba ne a ema ba
sena puo jaaka ba ne ba leba kwa tiragalong e e makatsang
ya Naledi e e neng ya gana go obamela melao ya tsamaiso ya
letsatsi le dipolanete, mme e ne e tswa mo lesagaripeng le legolo
la dibopiwa tsa selegodimo, go itsise sengwe phatlalatsa nako e
se neng se le gaufi le go diragala.
52 Ke a solofela fa ntlheng ena lo kgona go bala mo gare
ga mela ebile lo itse se re se rayang, gore mo motlheng ona,
Modimo o ganetse mo pontsheng sengwe le sengwe, go Ikitsise
phatlalatsa, gore O a tshela gompieno, o tsogile mo baswing, mo
MmelengwaGagwe omogolowa selegodimo. Setshwantsho fano
sa Sebelebele sa Gagwe se tlaa bopela modumologi mongwe le
mongwe mo lefatsheng. O tshelela ruri. Modimo o dira dilo ka
tsela e e Leng ya Gagwe, e e sa tlwaelesegang.
53 Fela, ba ne ba tlhokometse masedi a selegodimo, fela Lesedi
lena le ne ekete le ne le farologanemo go otlhe amangwe a one.
54 Mme re ne ra lebelela, gompieno, masedi mo kerekeng.
Re ne ra lebelela masedi, a Methodisti, Baptisti, Pentekoste,
Presbitheriene.
55 Fela mo go bao ba ba Mo senkang, go lebega go na le Lesedi
le le farologaneng le le simolotseng go phatsima, le le Mo itsiseng
phatlalatsa. “Ena o tshwana maabane, gompieno, le ka bosaeng
kae.” Mo bontleng le thata ya Gagwe e dikgolo e e siameng thata,
tsa Mmele wa selegodimo o o neng wa romelwa ka popego ya
Mowa o o Boitshepo, mo metlheng eno ya bofelo ko Kerekeng, go
itsise phatlalasa thata ya Gagwe ya tsogo, mme Ena ke Lesedi
la Bosakhutleng ka metlha le le tshelang jaanong mo gare ga
badumedi baGagwe. Ao, ka fa go gakgamatsang ka gone go bona
seo se A se dirang!
56 Mme foo jaaka ba ne ba eme, ba reregile, mongwe o ne a sa
kgone go bua le yo mongwe, gonne kgalalelo ya Lesedi lena e ne
e ba rerile.
57 Ao, ka fa go leng ka gone gompieno, tsala ya me e e
tlhomolang pelo e e tsofetseng, gore nakong e motho a iseng a
itse Thata ya Gagwe, go neela Lesedi le leša le go neela tsholofelo
e ntšha, fa a tsena ka mo Bolengtengeng jwa Sebelebele sa
Bomodimo sa ga Keresete, ka tumelo e e mo tshotseng a reregetse
ko go Ena motlotlegi. Ga go jaaka go tsamaela ko aletareng o bo
o neela modiredi seatla sa gago se segolo, le gone ga go tshwane
le go ya ko lekadibeng go kolobetswa, kgotsa go ema ka legapa go
kgatšhiwa. Ke go tsena ka mo Leseding le o iseng o le bone pele.
Ke seitsetsepelo sa tumelo ya Semodimo e e bitsang sepe se se

kganetsanong le Lefoko la Modimo jaaka okare se ne se seyo. Go
tsenya Botshelo jo boša. Go naya tshepo mo go ba ba swang. Go
naya bopelokgale mo go ba ba bokoa. Go naya balwetsi phodiso.
Go neela ditshegofatso mo go ba ba senang letlhogonolo. Ka fa
go gakgamatsang go tsena ka mo Leseding la Bolengteng jwa
Gagwe! Eseng kinane. Ebile ga se sengwe semongwe a nang naso
fela ka nama, mo menaganong ya bone, se tlhamilwe. Fela, go
tla ka tlhamallo ka mo Bolengtengeng jwa Kgosi ya Kgalalelo,
Lesedi la Bosakhutleng laModimo yo o tshelang.
58 Fa sengwe se diragala, se se itsetsepetseng tsholofelo eo mo
go wena, gore go sa kgathalesege ka fa o nnang yo o lwalang ka
teng, morago ga foo, gone go sena pelaelo epe ga go molemo ope
gore diabolo a leke go go raela ka sepe se se leng kganetsanong.
Go itsetsepetse ka bosakhutleng. Go sa kgathalesege ka fa
mmaba a tlaa go bakang gore o leke go tshela botshelo jo
bo phoso, wena o itsetsepeletse ruri, gonne o fologetse ka mo
Bolengtengeng jwa Gagwe, ka mo Leseding la Selegodimo le le
fetotseng botho jwa gago jo bo ka fa tengteng mme le tsentse
tloloko ya boipelo ya pholoso, e tsidima ka mo pelong ya gago,
e lefatshe le sa itseng sepe ka ga yone, gore o fetile losong go
ya Botshelong. Loso le meriti ya lone di fofetse kgakala le wena,
mme wena o fetogile wa nna setshedi se seša fa o tsena ka mo
Leseding lena la Selegodimo.
59 Jaaka baitseanape bao ba ne ba eme, ba lebile, jaaka ba ne
ba lebelela Lesedi lele, kgabagare ke kgona go utlwa mongwe a
bolelela yo mongwe, “Ao, a sena ga se sesupo se se siameng thata
gore sengwe se gaufi fela le go diragala!”
60 Ka nnete, gompieno, gape, fa re tla ka mo Bolengtengeng jwa
Morena Jesu, ke sesupo sa Semodimo gore sengwe se gaufi le go
diragala; go Tla gaGagwemo go galalelang ga bobedi go gaufi.
61 Mme erile ba leba, mongwe go yo mongwe, mme morago ga
sebaka…Ba ne ba E lebelela, kooteng, bosigo jotlhe. Ka fa E
neng e gadima ka gone! E ne e lebega e phatsima go feta dinaledi
tse dingwe. Go ne go lebega okare ba ne ba sa kgone go tlosa
matlho a bonemo go Yone, go leba naledi epe e sele.
62 Mme ke a tlhomamisa, fa re bona Lesedi le legolo leo
la Bosakhutleng le phatsima mo sefatlhegong sa rona, ga re
tle go leba makoko a rona, go re, “Re Mabaptisti, kgotsa re
Mapresbitheriene, kgotsa reMapentekoste,” kgotsa le fa e ka nna
eng se go ka nnang sone. Re leba fela ko Leseding, mme re tshele.
Ena ke Lesedi la Bosakhutleng.
63 Mme jaaka ba ne ba E lebeletse, fa letsatsi kgabagare le ne le
tlhaba…Ba ne ba robalamomotshegareng. Ke ne ka ba lebelela
ba ntse mo mebileng ko India, ka dirwe tsa bone di fapaantswe,
ditlhogo tsa bone ga mmogo; ka ba ne ba robala ka nako ya
motshegare, mme ka nako ya bosigo ba ne ba tle ba ye go lebelela
dinaledi, ba lebeletse motsamaomongwe lemongwe.

64 Ke fela bao ba ba Mo senkang ba ba tlaa Mmonang. Ke fela
bao ba ba dumelang mo go Ena ba ba tlaa akolang ditshegofatso
tsa Gagwe. Ke fela bao ba ba dumelang mo phodisong ba ba tla
amogelang phodiso. Ke fela bao ba ba dumelang mo pholosong
ba ba tla e bonang. Dilo tsotlhe di a kgonega mo go bao ba ba
dumelang. Fela, pele, ga go a tshwanela gore e nne kakanyo fela
e e tlhamilweng e e senama. E tshwanetse e nne tshenolo e e
tlhamaletseng e e rometsweng go tswa ko Modimong a le nosi,
mme e le fa re ela tlhoko.
65 Re fitlhela gore, bosigo morago ga bosigo, ba ne ba E ela
tlhoko. Ba ne ba buisana ka Yone. Ba ne ba leba Dikwalo,
mme ba senka. Ke kgona go bona mongwe a tla, mme a re,
“Mokwalo o mongwe wa Bahebere ke ona. O tswa ko mongweng
wa baporofeti ba bone, ka leina la ga Balame. Mme o ne a re, ‘Go
tlaa tsoga Naledi ko go Jakobo.’” Mme ba ne ba bona Dikwalo di
diragadiwa. Ao, ka fa dipelo tsa bona di neng tsa ipela ka gone!
66 Le ka fa go tshwanetseng go dire gore dipelo tsa rona di
ipele, go itse gore mo motlheng ona o o bosula o re tshelang
mo go one jaanong, go bona Lekwalo la Modimo le le boitshepo
le diragadiwa ebile le re senolelwa e le Lesedi le legolo la go
phuruphutsa mo bothong jwa rona.
67 Fong, morago ga sebaka, jaaka ba ne ba E lebeletse, mo go
gakgamatsang bosigo bongwe E ne ya simolola go tsamaya. Mme
re tlhola re tsamaya le Lesedi. Mme Lesedi le ne la simolola
go tsamaela ntlheng ya bophirima. Ka bonako ba ne ba tsaya
dikamela tsa bone le tsotlhe tsa bone tsa bogosi. Ba ne ba tsaya
dineo. Mme ke kgona go ba bona fa ba tsaya loeto lwa bone,
ba latela Lesedi, gonne ba ne ba itse gore e ne e le Setshedi sa
legodimo. Le ne le tshwanetse go bonagatsa Lesedi lengwe le
legolo go feta.
68 Go jalo gompieno, tsala, fa re bona naledi e phatsima, re a
itse gore ke tsabakelo ya letsatsi. Fa re bona ngwedi e phatsima,
re a itse gore ke tsabakelo ya lesedi le legolo go feta.
69 Fa re bona kereke e phatsima, re a itse gore ke tsabakelo ya
Lesedi le legolo go gaisa, Lesedi le le sa sweng le la Bosakhutleng.
Fela fa re iphifatsa, mme re kgelosa dipelo tsa rona, re bo
re tlosetsa tumelo ya rona kgakala, mme re re, “Malatsi a
metlholo a fetile, mme ga go sa tlhola go na le selo se se jaaka
tsena,” re lebisa mekwatla ya rona ko Leseding la Modimo la
Bosakhutleng.
70 Mme jaaka ba ne ba tswelela ba kalakatlega, ke kgona go
ba bona ba tloga fa dithabeng mme ba ya kwa meripong ya
bophirima. Ba ne ba latela mekgokolosa ena go fologela ko
Nokeng ya Tigirisi, mme foo ba ne ba latela Tigirisi e maatla
go tswelela go ya ba tla ka mo Babilone, ne ba kgabaganya
letsibogo kwa Euferate, go tswelelela kwa tlase, mme ba
dikologa mafatshe a Palesetina. Ba ipela! Ba ne ba sepela bosigo

ka gore go ne go le tsiditsana mo bosigong, gore bone ba sepele
go ralala dikaka. Selo se sengwe e ne e le, dinaledi di ne di
phatsima mo lefifing, jalo ba ne ba tshwanetse go latela Lesedi.
Mme Lesedi e ne e le mosupatsela wa bone.
71 Mme jaaka ba ne ba goroga, kwa bofelong E ne ya tla kwa
Jerusalema. Fela, erile E fitlha kwa Jerusalema, E ne ya timela. E
ne ya nyamela ka tshoganetso fa ba ne ba goroga ko Jerusalema,
ka gore e ne e le nako ya bone ka nako eo go phatsimisa Lesedi.
72 Mme go fologa go ralala mebila e e sokameng ya toropokgolo
e tona eo, go fologa go ralala mebila ya motsemogolo wa
bogologolo wa lefatshe, go batlile go le jalo, Jerusalema; setilo
sa nako nngwe sa ga Melegiseteke yo mogolo, kwa baporofeti ba
bagolo ba bogologolo le bakwadi ba kwadileng jalo ka ga ene.
Fela mo go tsheleng ga bone mo go tshwakgafetseng, ga senama,
mo go tseanyeng seripa, mo go senang poifoModimo, Lesedi la
Efangedi le ne le timetse.
73 Mme Baditšhaba e ne e le bana, mo motsemogolong wa
Bajuta, ba goa, “O kae yo o tsetsweng e le Kgosi ya Bajuta?
Gonne re bone naledi ya Gagwe ko botlhaba mme re tsile go Mo
obamela.” A tiragalo e e lemosegang ya motlha ona, Ao tlhe Rara
yo o boutlwelo botlhoko, jaaka re leba ebile re akanya! Bajuta ba
ne ba robetse thata go fitlhela baitseanape, Baditšhaba ba kwa
botlhaba, ba ne ba tlile ba tswa kwa mafatsheng a a kgakala, ba
sepela go batla Kgosi ya Bajuta, mme ba ne ba sa itse sepe ka
ga gone.
74 Gompieno, Modimo o tsere banna ba ba sa rutegang,
basimane le basetsana ba kooteng ba senang mo go sa feteng
thuto ya sekolo sa thutapuo, ba tsositswe ke thata ya Mowa o
o Boitshepo, e e goang mo ditsebeng tsa kereke, “Ena o fano mo
thateng ya Gagwe e kgolo, go Itshenola le go itsise,” mme kereke
ga e itse sepe ka ga gone.
75 Ba ne ba tla go neela tlhompho. Ba ne ba tla go naya tlotlo
ko Kgosing ya dikgosi. Mme kereke, mo borokong jwa yone
jwa selekoko, ga e itse sepe ka ga Gone. Bona ke baeng. Jang,
fa dibatana tse di itumetseng sentle tsena, mo dikobong tsa
tsone tse di logilweng di lepeletse mo go tsone, le dibola. Mme
jaaka Philon nako nngwe a ne a bua, “Ba ne ba se dikgosi,
fela ba ne ba—ba ne ba le batona mo go lekaneng go nna baeti
ba ba tlotlilweng ba Kgosi.” Mme bona ke bano, ba dutse mo
mekwatleng ya diphologolo tsena tsa borena, jaaka ba tsamaya
go ralala mebila, ba re, “O kae yo o tsetsweng e le Kgosi ya
Bajuta?” Baebele ne ya bua gore, “Jerusalema yotlhe le Herote
le ene ba ne ba tshwenyegile.” Bopaki jwa bone bo ne ba
tlhotlheletsa sengwe.
76 A ga se mo go botlhoko gompieno, gore kereke ga e kgone go
tsoga e tswe mo boeleeleng jwa yone jwa ditiro tsa yone, go bona
thata ya ga Keresete yo o tshelang, yo o tsogileng le Kgalalelo

ya Gagwe; jaaka phuthego e e sa itseng go bala le go kwala, e e
sa rutegang, ya makoko a a kopaneng e goroga mo lefatsheng?
Tlaya mme o bone Kgalalelo ya Modimo yo o tshelang. Mowa
o o Boitshepo o fologa fela jaaka O dirile kwa tshimologong.
Dikwalo di tshwanetse di diragatswe, mme gone ke mona mo
nakong ya bokhutlo.
77 Mme jaaka baitseanape bana ba ne ba tsamaya go ralala
mmila, ba ne ba rokotsa go tswa kgosing go ya motlhokomeding
wa kgoro, ka molaetsa ona, “O kae? O ko kae?” Ba ne ba sena
karabo.
78 Mme, gompieno, fa difofelalefaufaung tse di kgobokanyang
dikitso di anama mo mawaping, fa ditshupo tsa nyeletso e e
feleletseng di leng gaufi; fa basadi le banna ba itiseletsa mo
boleong mme ba tshela ka tshiamololo, batho ba a goeletsa,
“Mona go raya eng?” mme kereke ga e na karabo. E rapame e
robetse.
79 Fela Mowa o o Boitshepo, Lesedi la Modimo le le sa sweng le
la Bosakhutleng, le fano go phatsima mo go le fa e le mang yo o
ratang mme a ka Le amogela.
80 Lesedi le ne le ile. Ba ne ba neela bopaki jwa bone.
Mme kgabagare ba ne ba kgobokanyetsa Masanehedrini, ko
bokopanong jwa lekgotla. Mme batlhalefi le baporofeti ba ne
ba tsena, le moporofeti yo monnye, moporofeti yo monnye yo
mmotlana, ka leina la ga Mika, seporofeto sa gagwe. Mme ba
ne ba bolelela kgosi, “Go kwadilwe, ‘Wena Bethelehema, a wena
ga o yo mmotlana mo dikgosaneng tsotlhe tsa Juta? Fela go tswa
mo go wena go tlaa tswa Molaodi yo o tlaa laolang batho ba Me,
Iseraele.’ Ke gone ka moo, go tshwanetseng e nne Bethelehema
kwa Keresete a tshwanetseng go tsalwa gone, e le Kgosi ya
Majuta.”
81 Sentle, ga go ope yo o tlaa ba bolelelang gore ba fitlhe jang
ko Bethelehema. Fela ba ne ba tswa ka kgoro, mme, fa ba ne ba
tloga mo motsemogolong oo wa lefifi, Lesedi le ne la bonala fa
pele ga bona gape. Naledi e ne ya bonala. Mme Baebele ne ya re,
“Ba ne ba ipela ka boipelo jo bogolo go feta thata.” Ba tshwanetse
tota ba bo ba thetse loshalabanyana. Ba ne ba ipela ka boipelo
jo bogolo go feta thata. Ba ne ba feegile. Bona…Naledi e ne ya
bonala go ba etelela pele kwa bogorogelong jwa bone jwa bofelo
jwa mosepele wa bone.
82 Ba ne ba E latela. Jaanong ba ne ba lemoga gore E kaletse
fa tlase go feta go na le ka fa E neng e tlwaetse go dira. Yone
e fela gaufi gannye jaanong. Mme kgabagare jaaka…Ba ne ba
tsamaya ga mmogo, ba ipela ebile ba baka Modimo, go ralala
bosigo, ba eteletswe pele ke seatla sa Morena. Fela kgabagare
Naledi e ne ya tla ko setaleng se se nnye, se se neng e le lefelo
le le nnye mo letlhakoreng la thabana, logaga, mme foo Naledi e
ne ya nna mo godimo ga logaga. Mme baitseanape ba ba maatla

bana, go feta ngwaga le dikgwedi di le thataro mo mosepeleng
wa bone, mo tseleng ya bone, ba sepela, ba lebeletse, ba sa latele
sepe ntlheng epe e nngwe fa e se Naledi. Mme erile E ne e nna,
ba ne ba tsena mme foo ba ne ba fitlhela Lesea, Josefa le Marea.
Mme ba ne ba tlisa dineo mo letloleng la bone la matlotlo. Ba ne
baMo ntshetsa, gouta, maswalo le mera.

Fa fela re ne re na le nako! A re emengmotsotso.
83 Gouta e ne e emetse eng? O ne a le Kgosi. O ne a sa
tshwanelwa go dirwa Kgosi; O ne a tsetswe e le Kgosi. O ne a
le Kgosi ya Modimo ya Bosakhutleng. O ne a le Kgosi, jalo he ba
ne ba ntsha gouta.
84 Ebile ba ne ba ntsha maswalo. Moo ke senkgisa monate,
tlhwatlhwa e e turu, bojotlhe jo bo ka kgonang go bonwa.
Maswalo a ne a raya eng, senkgisa monate? O ne a le moutlwalo o
o nkgang monate ko go Modimo, gonne O ne a tsamaya tsamaya
a fodisa balwetsi ebile a dira molemo. Gouta, ka gore O ne a le
Kgosi. Maswalo, ka gore O ne a le moutlwalo o o nkgang monate
ko goModimo. Botshelo jwaGagwe bo ne boMo itumedisa thata,
gore Modimo o ne a budulela mo boitshepong jwa Gagwe le
bontleng, gonne e ne e le boitshepo jo e Leng jwa Gagwe bo
bonagaditswe mo go Ene.
85 Ao, fa re ka nna moutlwalo o o nkgang monate, fa boitshepo
jwa Modimo bo ka bonatswa mo go rona; go fitlhela re tlaa
tsamaya tsamaya re dira molemo, jaaka Jesu wa Nasaretha,
go tsamaya go tlaa nna moutlwalo o o nkgang monate ko go
Morena.
86 Fela, re a tlhatlharuana, re a ngangisana, re a
tlhakatlhakana, re a belaela, leo ke lebaka le go fetogang go nna
sebodu mo dinkong tsa Modimo. Matshelo a rona a ne a le mo
teng le kwa ntle ga mafelo a bogologolo kwa re sa tshwanelang
go bo re le gone. Re bua dilo tse re sa tshwanelang go di bua.
Re dira dilo tse re sa tshwanelang go di dira. Re a tlhatlharuana
re bo re tsaya matlhakore le lefatshe, mme re latole Keresete
mo metsotsong e botlhokwa go gaisa. Leo ke lebaka re ka se
kgoneng go nna monkgo-monate.

Fela, O ne a ntse jalo, mme baitseanape bana ba ne ba ntsha
maswalo.
87 Jaanong ba ne ba Mo naya mera, le gone. Mme mongwe le
mongwe o a itse gore mera ke setlhatshana se se turu thata fela
e le se se galakang. Mera, mera e ne e emetse eng? Setlhabelo
sa gagwe se segolo se se ko godimodimo. Botshelo jwa Gagwe
jo bo tšhwetlilweng, jo bo nana, kwa Golegotha, kwa maleo a
lefatshe a Mo gataketseng go nna ditokitoki. Gouta, ka gore
Kgosi. Maswalo, a botshelo jo bontle jwa Gagwe, jo bo nang le
lerato. Mme mera, ka ntlha ya setlhabelo sa Gagwe sa baleofi,
gore O ne a swa. “FooO ne a ntshetswa ditlolo tsa ronamatsanko,
a teketelwa boikepo jwa rona. Kotlhao ya kagiso ya rona e ne e

le mo go Ena, mme ka dithupa tsa Gagwe re ne ra fodisiwa.” Leo
ke lebaka le ba neng baMo naya mera.
88 Ba neng ba tlhagisiwa ke Modimo mo torong, ba ne ba ya
ka tsela e nngwe. Ga ba a ka ba boela morago, fela wa bona—
mosepele wa bona o ne o weditswe. Naledi e ne e weditse tsela
ya Yone.
89 Ke eng se Naledi e se kayang mo go rona, gompieno, tsala?
Daniele o re naya karabo, Daniele 12:3. E ne ya re, “Bao ba ba
botlhale ebile ba itse Modimo wa bone ba tlaa phatsima jaaka
diphuthologo tsa legodimo; mme bao ba ba sokollelang ba le
bantsi ko tshiamong ba tla phatsima jaaka dinaledi ka metlha
le metlha.”
90 Rona re eng, gompieno, ka ntlha eo? Re dinaledi. Mokeresete
mongwe le mongwe yo o tsetsweng seša ke bopaki ko go
Morena Jesu Keresete, naledi go bonatsa thata le boitshepo jwa
Morena Jesu; go Mmonagatsa mo botshelong jwa gagwe; go mo
itekanedisa mo puong ya Gagwe, go mo itekanedisa mo thateng
ya Gagwe ya go fodisa, go mo itekanedisa mo tsogong ya Gagwe;
go Mmonagatsa ka tsela nngwe le nngwe e A neng a bonagatswa
ko go rona keModimo Rara. Rona re dinaledi.
91 Elang tlhoko! Ke mohuta ofeng wa naledi o o tshwanetseng
go nna yone? Naledi ena e ne e sa kaelwe ka thata e e leng
ya Yone. E ne e kaelwa ka dithata tsa selegodimo tsa Modimo
Mothatiotlhe. Mme fa le ka nako nngwe re ile go bonagatsa
baleofi ko go Keresete, re tshwanetse re kaelwe ke Mowa o o
Boitshepo. Baroma 8:1, ne a re, “Ke gone ka moo jaanong go
senang tshekiso epe mo go bao ba ba leng mo go Keresete, ba
ba sa tsamayeng go ya ka nama fela ka fa Moweng.” Fa re ile go
nna naledi, go bonatsa Lesedi la ga Keresete, go tlisa baleofi ko
goEna, re tshwanetse re kaelwe keMowa o oBoitshepo.Ke gone!
92 Mme ga re kake ra nna ba ba tlwaelesegileng. Re tshwanetse
re nne ba ba sa tlwaelesegang. Re ka se kgone go nna ba
ba tlwaesegileng, ka gore batho ba Modimo ke batho ba ba
faphegileng. Ba nnile ba le jalo, go ralala dipaka.
93 Le fa e le gore ke ba ba tlhophegileng, le fa go ntse jalo Naledi
e ne e phatsima. Eseng go phatsima mo tirong ya lefatshe, kgang
ya lefatshe, fela go phatsima jaaka setlhabelo fa pele ga Morena.
Re inamalatsa, jaaka baitseanape ba dirile mo Bolengtengeng
jwaKgosi ya dikgosi, go bonatsa Lesedi la Gagwe.
94 O naledi. Mokeresete mongwe le mongwe ke naledi, go
supetsa ba ba timetseng tsela, go kaela ba ba lapileng, lonao
lwa mosepedi, ko go bao ba ba senkang. Fong, naledi ga e kake
ya ikaela boyone, e tshwanetswe e etelelwe pele ke Mowa. E
tshwanetse e bonagatse bophatsimo jwa Modimo mo botshelong
jwa yone, go ikgapha mo dilong tsa lefatshe, le go tshela ka
poifoModimo le ka boikgapho mo botshelong jona jo bo leng

teng. E tshwanetse e bonagatse Lesedi la yo Mogolo wa yone le
le neng la phatsima.
95 Re tshwanetse re dire eng ka nako eo? Go tsoga, re bo re
phatsimisetsa Lesedi la Modimo ko go ba ba swang. Mo lefifing
le le boteng la lefatshe lena, re tshwanetse re bonagatse re
bo re phatsimise Bolengteng jwa Morena Jesu mo thateng ya
Gagwe e e tsosang. Jaaka A ntse maabane, O jalo gompieno, go
Mmonagatsa.
96 Fela gakologelwang, fong, Naledi, gape, fa e feditse tsela
ya yone, ga e tseye tlotlo. Naledi e ne fela ya tlisa banna
kwa bogorogelong jwa bone, mme ya ba supegetsa Lesedi le le
itekanetseng leo.
97 Mme rona, jaaka maloko a Mmele wa ga Keresete, mosong
ono, ditsala, rona re masedi a Modimo, fela ga re itseele tlotlo
epe. Fa re na le wa rona—molwetsi wa rona, le wa rona—wa
rona…motho yo re mo etelelang pele; fa re na le bone, re
tshwanetse re itlontlolle mme re ba etelele pele ko “Leseding le
legolo le le itekanetseng le le phatsimang, go sedifatsa tsela ya
motho mongwe le mongwe yo o tlang mo lefatsheng,” Morena
Jesu Keresete. Eseng naane e e bidiwang go twe Santa Claus,
eseng kereke nngwe ka lekoko; fela Lesedi leo la nnete le le
itekanetseng, JesuKeresete,MorwaModimo yo o tshelang.

A re rapeleng.
98 Ka ditlhogo tse di inamiseditsweng ko loroleng kwaModimo
a go ntshitseng gone; letsatsi lengwe, jaaka go tlhomame gore
dinaledi di phatsima bosigo, mme letsatsi le phatsima ka letsatsi,
o boela ko loroleng leo. Fa o le fano, mo letsatsing le le fa pele ga
Keresemose ena, mme o tlaa rata go nna le Mowa o o Boitshepo
go go etelela pele ko goMmoloki, mme oMo amogele ka mokgwa
o o jaana, a o tlaa tsholeletsa fela seatla sa gago ko go Ena mme
o re, “Modimo, nkutlwela botlhoko. Phatsima mo tseleng ya me
jaaka ke tsamaya letsatsi le letsatsi. Mme o nketelele pele, kwa
Leseding le le itekanetseng leo, gore botshelo jwame bo kgone go
tswakana le jwa Gagwe mme ke tlaa nna le Lesedi le le sa sweng,
la Bosakhutleng.”
99 Morena a go segofatse, kgaitsadiake yo o rategang; le wena,
kgaitsadiake; wena, mokaulengwe wa me; wena morago koo,
mokaulengwe; le wena, kgaitsadi; le wena, mokaulengwe wame.
Modimo o bona diatla tsa gago. Ao, wena kgaitsadi, Morena o a
go bona. Ee, ka kwano, mohumagadi, Morena o a go bona, ka
tlhomamo.
100 “Ao tlhe Jesu, romela Mowa o o Boitshepo mosong ono, kaela
botshelo jwa me jo bo tlhomolang pelo jo bo fapositsweng. Ke
ne ka taboga ka bo ke ipataganya le kereke e le nngwe; ke ne
ke le Mokhatholike, mme ka tloga ka nna Mobaptisti, ka bo ke
tloga ke nna Mopresbitheriene. Ke ne ka ya kwa Pentekosteng.
Ke ne fela ka ya gongwe le gongwe. Mme ke ne ka tla ka itse,

Morena, nna—nna fela ke a ipotsa; ga ke itse fa ke emeng teng.
FelampeMmele oowa legodimo,mpe Setshedi seo sa selegodimo
sa Naledi ya Masa, Mowa o mogolo wa Modimo, nketelele pele
gompieno ko lefelong leo mo go Ene kwa ke batlang go nna teng,
kwa nka babalelang pelo ya me mo setaleng mme ke tsenye Ene
yoomo tharing; gore A tle a nketelele pele go ralalameriti yotlhe,
mekgatšha ya meriti ya loso, gore ga ke tle go nna le poifo fa ke
tla golo ko tseleng eo.”
101 A go tlaa nna le yo mongwe fela pele ga go tswala? Modimo a
go segofatse, rra; le wena, rra; le wena, rra. Ee, moo e ne e le nako
e ntle thata ya banna, rra. Ba bangwe bontsi e ne e le basadi;
nako ena e ne e le banna ba ba neng ba tsholeditse diatla tsa
bone. Go tlhomame, e ne e le banna ba ba botlhale ba ba neng ba
tla, ba senka, ba latela Lesedi. Modimo o a go batla. Yo monnye
Mar-…
102 Marea yo monnye le Josefa ba ne ba tsena ka mo
motsengmogolong, mme foo Jesu ne a tsalwa. Ka nako e
baitseanape ba neng ba goroga, ba ne ba ntse ba tla lobaka lo lo
leele, fela kgabagare ba ne ba ka ko setlhoeng sa bone se segolo,
Naledi e ne e ba eteletse pele. Jaanong o ntse o batla go nna
Mokeresete lobaka lo lo leele, gongwe o tsere loeto lo lo leele.
Sena ke setlhoa mosong ono, gongwe, gonne jaanong o tlaa Mo
amogela e le Mmoloki wa gago fa o santse o Mo tshwere mo ka
mo tharing ya pelo ya gago. Yo mongwe gape, pele ga re tswala
piletso aletareng ena? Morena a lo segofatse. Go molemo thata.
Ke a lo leboga.
103 Mme jaanong ke ba le kae ba ba tlaa reng teng fano, “Ao tlhe
Morena, jaaka ke ne ka bolelelwa ke Dikwalo, tse di sa kgoneng
go palelwa, gore mo mereng ona o o neng wa neelwa Wena, o
o emetsweng teng moo, go tshelwa kong ga botshelo jwa Gago.
‘O ne wa ntshetswa ditlolo tsa rona matsanko, ka dithupa tsa
Gago re ne ra fodisiwa.’ O bogile go itewa mo go botlhoko kwa
mopakong wa petso, gore dithupa tsa Gago di tle di re fodise. Ke
tlhoka thata yaGago ya phodiso, gompieno, Morena. Awena fela
o tlaa tlosa mo botshelong jwame dipelaelo tsotlhe? Go ntshe mo
go nna, gore ke se tlhole ke belaela. Mme mpe ke tle ka boikobo
ko goWena, fela jaanong,mme keGo dumelele phodiso yame.”
104 A o tlaa tsholetsa seatla sa gago, seo, lona batho ba ba
lwalang? Morena a go dumelele topo ya gago, tsala ya me e e
rategang.
105 A lo ka Mo belaela? Go tlhomame ga o kake. O eme
gompieno e le Ngwana wa Paseka kgotsa…e le ngwa—Ngwana
wa Keresemose, Morwa Modimo, Ene yo o kgonang tsotlhe. O
kgotsofatsa sengwe le sengwe se se batlegang. O kgotsofatsa
letlhoko lengwe le lengwe le o nang le letlhoko la lone. Mo
amogele fela. Re bolelelwa go dira eng mo Baebeleng? “Bayang
diatla mo balwetseng mme ba tlaa fola.”

106 Jaanong, Rara wa Legodimo, ke tlisa ko go Wena
setlhophanyana sena sa batho ba Wena o ba rometseng ntle
mosong ono go utlwa Molaetsa wa Naledi. Ka fa e leng gore O
berekana le batho ba metsamao yotlhe ya botshelo! O berekana
le morekisi wa dinotagi tse di seng ka fa molaong. O berekana le
letagwa. O berekana le ramaranyane. O berekana le mosadi yo
o tlhokomelang lelwapa. O berekana le modiredi. O berekana le
leloko la kereke. Wena o Modimo. Wena o mogolo thata gore ga
go ope yo o ka Go falolang. Mme bao ba ba leng peloephepa mo
pelong ya bone, O bontsha boutlwelo botlhoko mo go bona ba
ditšhaba tsotlhe le ditumelo tsotlhe.
107 Jalo re Go lebogela mosong ono bao ba ba tsholeditseng
diatla tsa bone, masome a mabedi kgotsa masome a mararo, ke
tlaa akanyetsa.Mme ke a rapela,Modimo, gore onemotsotso ona,
fela jaanong, gore Lesedi le le golo la Bosakhutleng le le sa sweng
le tlaa tlhagelela mo teng mo moweng wa bona wa botho, gore
ba tle ba bone kagiso eo ya monagano e ba e eleditseng thata
ebile ba e senkileng, ka go ipataganya le dikereke le—le go ya ka
ditsamaiso dingwe tsa sedumedi. Fela mma Mowa o o Boitshepo
o phatsime mo go bone.
108 Jaaka Isaia a ne a bua, “Batho ba ba dutse mo lefifing le le
feteletseng, fela Lesedi le legolo le ne la phatsima mo godimo
ga bona.” Dumelela, Morena, gore foo seporofeto sena se tle
se diragatswe gompieno mo dipelong tsena tse di Go eletsang
thata. Ba neye kagiso eo e e fetang kutlwisiso yotlhe, ebile e
ba neela thethebalo e e itekanetseng gore ba kgatlhane le Wena
ebile ba buile le Wena, mme ba Go naya matshelo a bone, ba
thubegile gotlhelele ebile ba gagogile; gore Wena, ka gouta ya
Gago, maswalo le mera, o tle o ba fodise mme o ba dire batho,
dijana tse di tlotlegang go nna kgalalelo e e Leng ya Gago. Go
dumelele, Morena.
109 Mme jaanong ka ntlha ya ba ba lwalang le ba ba bogang, go
na le tsamaiso e Wena o re e neileng, gore re tle re rapele mme
re beye diatla mo go bone. Mme O ne wa re, mafoko a bofelo a a
oleng mo dipounameng tsa Gago tse di rategang thata, “Yaang
ko lefatsheng lotlhe mme lo rereng Efangedi. Ditshupo tsena di
tlaa latela bao ba ba dumelang; mme fa ba baya diatla tsa bone
mo balwetseng, ba tlaa fola.”
110 Re itse ka ga a le mongwe, mosetsanyana yo o ratiwang yo
o dutseng fano, yo o nnileng a fofisiwa ke ba ba ikanyegang
ba ba ratiwang go tswa ko Florida, mme ena o mo kgatong e
e tlhoafetseng thata jaanong jaana. Nakong e e leng gore, ba le
bantsi ba batlhanka ba Gago ba rapetse. Mme—mme dingaka di
le dintsi di ne tsa leba mme ba tshikinya ditlhogo tsa bone, ba bo
ba re, “Ga go kake ga nna le sepe se sele.” Fela ke itumetse thata
gore mma yo monnye, le bao ba ba amegang, ga ba a etleetsegela
go tsaya seo e le karabo. Ba ikaeletse go bona gore lentswê lengwe
le lengwe le kgokolositswe la tloswa. Fa ba ka kgona fela go

bona thekegelo mo Modimong yo o tshelang, yo monnye wa bone
yo o ratiwang o tlaa siamisiwa, mme ena o tlaa tshela. Ao, go
dumelele,Morena, gammogo le ba bangwe ba ba dutseng fano.
111 Ba le bantsi ba dutse fano mosong ono, ba ba neng ba ka
tlhatloga mme ba neela bopaki jaaka baitseanape ba dirile, “Re
bone naledi ya Gagwe ko botlhaba.” Ba le bantsi ba ka kgona go
tlhatloga mme ba re, “Re lekeleditse ga bomolemo jwa Gagwe,
mme re utlwile thata ya Gagwe ya phodiso,” ba e leng gore
go ne ga tlosiwa mo mebeleng ya bone, kankere, le matlho a a
foufaditsweng, le ditokololo tse di golafetseng, le mehuta yotlhe
ya malwetsi. Mme re goa dipako tsa Gagwe, go ya kwa godimo
ga lentswe la rona, go ralala ditšhaba, Morena.
112 Mpe bana, mosong ono, bana ba Gago ba ba leng fano
gompieno jaanong, ka tsela e e tshwanang ba nne baabedwi ba
ditshegofatso tsa Gagwe. Jaaka re dira ditiro tsa rona jaaka
badiredi, go rapela le go baya diatla mo go bone, dumelela,
Morena, gore ba tlaa fodisiwa mo Leineng la Morwa wa Gago,
Morena Jesu, Yo neng a re, “Kopang Rara sengwe le sengwe mo
Leineng la Me, Ke tlaa se dira.” Re ka go belaela jang, fa Modimo
a go buile? Go le nnete fela jaaka diporofeto tseo tsa ga Daniele
di ne di tshwanetswe go diragadiwa, di le boammaaruri jaaka
Modimo a tshela, Lefoko lengwe le lengwe le tshwanetswe le
diragadiwe. Mme ke a rapela gore O tlaa go dumelela ka ntlha
ya kgalalelo ya Gagwe. Amen.
113 Ke go ya ka tumelo ya me e e ikobileng go feta thata, le
bopelophepa le thokgamo ya pelo ya me, gore fa banna le basadi
jaanong fano ba ba tsholeditseng seatla sa lona go amogela
Morena Jesu e le Mmoloki wa sebelebele sa lona…Ke a itse
gore ke temalo go tlisa batho fa aletareng. Moo go siame. Ga
ke na sepe kgatlhanong le gone. Fela go tla mo aletareng, o
ka dira fela selo se le sengwe, ke gore, bolelela Modimo gore o
leboga gore O go bolokile. Gonne, motsotso o o rayang se o se
buang, fa o tsholetsa diatla tsa gago, Modimo o go amogela mo
bopaking jwa gago gone foo. O ganela fa pontsheng melao ya
maatlakgogo, mme go tshwana fela le ka fa Naledi eo e neng ya
ganela pontshengmelao ya tsamaiso ya dipolanete le letsatsi.
114 Tsamaiso ya dipolanete le letsatsi e suta go ya ka tlwaelo. Eo
ke tsela e e tshwanetseng go tsamaya ka yone. Fela Naledi ena
e ne ya go ganela pontsheng, ya feta gone mo godimo ga tsone
tsotlhe, ka goreModimo o ne a dira ketelelopele.
115 Gompieno tlwaelo e e tlwaelegileng e bua gore ba le bantsi
ba lona fano ba tshwanetse ba swe. Ngaka o dirile gotlhe mo a
ka go dirang. Go ntse jalo. Fela Mowa wa Modimo yo o tshelang
o ganela seo pontsheng, ne wa re, “Ke tlaa lo fetisa lo falole.”
O seka, go ka nna ga se diragale mo motsotswaneng. Ba ne ba
itshoka, jaaka go Mmona yo neng a sa bonagale. Aborahame
o ne a neelwa tsholofetso, mme a leta dingwaga di le masome

a mabedi le botlhano pele ga e diragala, fela o ne a tswelela
go gwanta a bo a bitsa sengwe le sengwe se se neng se le
kganetsanong le tsholofetso jaaka o kare se ne se seyo.
116 Nka se eme fano mo nakong ena ya pele ga Keresemose mme
ka bua dilo tsena fa pele ga setlhophanyana sena sa batho fa ke
ne ke sa itse go tswamo go se ke neng ke bua ka ga sone.
117 Maabane, mosadi a ka tswa a le teng, leina la gagwe ke Mmê
Wright. A wena o fano, go tswa New Albany, Mmê Wright? Ba le
bantsi ba lona lo ka nna lwa mo itse. Ena o, ke a dumela, mosadi
yo o itsegeng sentle ko New Albany. Tirelo ya bofelo ya phodiso
fano, kwa…Ke ne ke sa itse; e ne e le fa tlase ga temogo. [Fa go
sa theipiwang teng mo theiping—Mor.]
118 Bosigo jwaLetsatsi la Tshipi le le latelang,Morena fa a ratile,
re ka nna ra leka temogo. Re ka se kgone go go fitlhelamomosong
wa Letsatsi la Tshipi, sentle, ka gore lo bone moso wa Letsatsi
la Tshipi le le fetileng, jaaka beke, se se diragetseng. Lo a bona,
batho ga ba tsene teng fano ka nako go tlhomaganngwa, le jalo
jalo, mo mosong, ka gore le na le dijana tsa lona go di tlhwatswa,
le jalo jalo. Fela, mo bosigong jwa Letsatsi la Tshipi, re ile go go
leka gongwe bosigo jwa Letsatsi la Tshipi le le latelang, Morena
fa a ratile.
119 Fa temogo e ne e ntse e tsweletse, tiragalo e le nngwe e ke
batlang go e umaka, gone morago ga ke sena go le bolelela ka ga
Mmê Wright.
120 O ne a sa kgone go fitlha fano. Dingaka tsa New Albany, nka
kgona go bitsa maina a bona, fela go ka nna ga se nne botlhale go
dira jalo, ka gore makgetlo a le mantsi ga ba batle go dira, wena
o dire seo. Re leka go tshela ka kagiso le batho botlhe, go ya ka
fa go kgonegang.
121 Mme re rata dingaka tsa rona. Dingaka, kooteng, ba dutseng
fano mosong ono. Ke na le ditsala di le dintsi tsa dingaka, batho
ba ba siameng, banna ba Bakeresete ba ba tshepang Modimo.
Ga se bafodisi; ke fela batho. Mme se ba ka se dirang, mo
mmeleng, ba tlaa se dira. Bone ba thusa tlholego fela. Ga ba…
Ba baakanya lerapo; ba ntshe sekgoreletsi, sengwe se se ntseng
jalo. Fela Modimo o tshwanetse a tlhole disele. Modimo ke Ena
a le esi yo o kgonang go fodisa, kgotsa—kgotsa go bopa nama; ga
go molemo ope o o tlaa go dirang.
122 Jaanong, mosadi yona o ne a na le leswele la madi le ntse
fa pelong ya gagwe. O ne a le mo go ya gagwe ya masome a
marataro. O ne a rurugile mo go maswe thata go fitlhela ena a ne
a le mogolo gape jaaka a ne a ntse ka gone ka fa go tlwaelegileng.
Mme ba ne ba letsa mo mogaleng, mme mosadi wa me o ne a
ntlisa ko mogaleng, a bo a re, “Billy, bone…mosadi o batla go
bua le wena, ko New Albany.”
123 Ke ne ka re, “Sentle, kgaitsadi, tswelela o tle, mosong ono.
Re ile go nna le tirelo ya phodiso golo kwamotlaaganeng.”

124 O ne a re, “Mokaulengwe wa me yo o rategang,” o ne a re,
“Ke eletsa nka bo ke kgona go mo tlisa, fela ga a kgone le e leng
go suta.” Mme ne a re, “O a swa gone jaanong.” Mme ne a re, “Ga
go na tshepo ka ntlha ya gagwe.” Mme ne a re, “Re utlwile ka ga
dilo tse dikgolo tse Modimo a di dirileng ka dithapelo tsa gago.
A ga o na go tla go mo rapelela? A o tlaa tla?”
125 Ke ne ka re, “Ga ke kgone go tla. Fela a o kgona go baya
mogala kwa tsebeng ya gagwe?”
126 O ne a re, “Ke dumela gore nka sutisetsa bolao jwa gagwe
kong.” Mme o ne a sutisetsa bolao kong, a bo a tsaya mosadi; o
ne a sa kgone ka boutsana go bua.
127 Ke ne ka re, “Fa o tlaa dumela!” Tumelo ke boikanyo jwa
dilo tse di solofetsweng. E seng se o se akanyang fela; fela se o se
itseng ka mmannete. Tumelo ke…
128 Ke ne ka re Letsatsi la Tshipi la maloba, “Fa ke ne ke bolawa
ke tlala go ya losong, mme ke kopile…” Lofo e le nngwe ya
senkgwe e tlaa pholosa botshelo jwa me, mme wena o nnaya
disente di le masome a mabedi le botlhano; Ke ne nka kgona go
ipela fela go tshwana le jaaka ke ne ke na le senkgwe, ka gore go
na le senkgwe se se ntsi.
129 Mme go na le thata e ntsi ya go fodisa. “Fa o ka dumela,” moo
ke disente di le masome amabedi le botlhano; nka ipela. Ka gore,
gongwe senkgwe se dimmaele di le lesome kgakala le nna, fela,
fa ke na le disente di le masome a mabedi le botlhano, tumelo
ke boikianyo jwa dilo tse di solofetsweng. Nna fela ke itumetse
ka disente di le masome a mabedi le botlhano tseo jaaka okare
ke ne ke ja senkgwe, le fa ke na le tsela e e sekgala se se leele
go se sepela ka nako eo; ke tsamaye go ralala mabu a ngonti, ke
kgabaganye matsibogo, le mo godimo ga dikgong, le go fologa
go ralala sebata sa mitlwa, le go tlhatloga mo thabaneng. Nka
nna ka tshwarwa ke tlala nako yotlhe, go tsamaya ke nna le
dikerempe; nna ke tshwerwe ke tlala thata. Fela ke tlaa itumela
nako yotlhe, ka gore ke tshwere disente di le masome a mabedi le
botlhano, theko ya lofo ya senkgwe, go sa kgathalesege se diemo
di leng sone.
130 Aborahame o ne a itumela dingwaga di le masome a mabedi
le botlhano, a tshotse tumelo mo pelong ya gagwe gore Modimo
o ne a kgona go diragatsa se A neng a se solofeditse. Mme o ne a
amogela se a neng a se lopa.
131 Moratwi yo o rategang thata foo, kgaitsadi. Go sa
kgathalesege se diemo di leng sone, tsaya disente tseo tse di
masome a mabedi le botlhano, tumelo eo, t-u-m-e-l-o. Tsaya
seo mo diatleng tsa gago, se tseye mo pelong ya gago, o re, “Go
sa kgathalesege se se diragalang…” Jaanong o ka se kgone
go iketsisa go dumela. O tshwanetse o dumele ka mmannete.
“Ngwanake o tla tshela, ka gore mo pelong ya me…Modimo o
dirile tsholofetso, mme ke na le tumelo ya go e dumela.” Mme

fong sengwe le sengwe se sele se fetoga go nna sa dintlha tse di
maswe. Lo a bona? Modimo o go dira go tsene gone ka mo go
leo—logatong leo.
132 Mosadi yole o ne a nteletsa maabane. Bangwe ba bone ba ne
ba araba mogala; o ne a sa rate go o tsaya. Mosadi wa me o ne a
ya ko mogaleng; o ne a sa rate go o tsaya. O ne a batla go bua le
nna. O ne a re, “MokaulengweBranham, ke baka leina la gago.”

Ke ne ka re, “Leina la me? O direla eng seo?”
O ne a re, “Ao, fa fela o ka kgona gompona!”
Ke ne ka re, “Ke gone baka Modimo, E ne e le Ene Yo o go

dirileng.”
133 O ne a re, “Koo dingaka ga di kgone le e leng go bona setoki
sa leswele leo. Se phatlaletse ebile se ile. Mme nna ke itekanetse,
ke tsamaya mo tikologong mo botsogong jo bo siameng, botsogo
jo bo botoka go gaisa jo ke nnileng mo go jone mo dingwageng.”
Leina la gagwe ke Mmê Wright. O a tshela jaanong…O ne a
mpolelela leina la gagwe la ntlha. Golo gongwe ko New Albany,
ga ke itse fela jaanong.
134 Fa tlase ga temogo, Sontaga o o fetileng, e ne e le beke, ke
eme fano, ke ne ka re, “Ga ke batle ope wa bakaulengwe ba
motlaagana. Ke batla bao ba e seng ba motlaagana. A Mowa o
o Boitshepo o bue.” Fela ka tsela nngwe, kgakala kwa morago
golo gongwe mo letlhakoreng le le lengwe kgotsa le lengwe, go
ne go na le mogoma yo monnye ka leina la Hickerson, rona rotlhe
re itse Mokaulengwe Hickerson. Ena ke sekgele sa mmatota sa
popota sa letlhogonolo la Modimo. Mme o ne a ya ka bofefo fa
tlase ga batho bangwe. Ke ne ebile ke sa mo itse. Fela Mowa o o
Boitshepo o ne o laotse gotlhe. O ne a lebile go tswa fa tlase ga
letsogo la monna mongwe, a dutse kwa morago teng kwa, mme
ke ne ke sa itse yo a neng a le ena.
135 Mme ke ne ka re, “Mogoma yo monnye a ntebile, go feta mo
gare ga letsogo la monna yoo. O rapela ka ga yo o rategang, ke
a dumela, mokaulengwe kgotsa sebare, kgotsa sengwe, yo neng
a le ko kagong ya ditsenwa; a tlogile mo tlhaloganyong, mme go
se ditsholofelo dipe gore ene le ka nako epe a fole.” Mme Le ne
la re, “MORENA O BUA JAANA. O tlaa fola.” Mme mogoma yo
monnye ne a go dumela, le fa go ntse jalo ke ne ke sa itse sepe ka
ga gone ka malatsi morago.
136 Mme maabane ba ne ba mo ntsha ko kagong ya ditsenwa
ko Kentucky, e le, “monna yo o itekanetseng, wa botsogo,
yo o siameng.” Mme mokaulengwe wa rona yo monnye wa
Momethodisti, Mokaulengwe Collins, sekgele se sengwe sa
letlhogonolo la Modimo. A ka nna a bo a le fano mosong ono.
Bone boobabedi, bone botlhe, ba ka nna ba bo ba le fano. Ba
ne ba tla ko ntlong ya me bosigo jo bo fetileng, le Mokaulengwe
Palmer go tswa Georgia, mme o ne a bolela gore mosimane yona
ne a feta gaufi, mo tseleng ya gagwe go ya Louisville, morago

ga a ne sena go ntshiwa kwa diagelong tsa ditsenwa. O ne a
bolokesegile, ebile, mme o ne a fologela go ikotlhaela diphoso
tsotlhe tsa gagwe tse a di dirileng; sekgele. Letlhogonolo la
Modimo le le sa sweng!
137 O tshwana maabane, gompieno, le ka bosaeng kae. O seka
wa letla mmaba a go thukuthe. Go na le Lesedi le le sa sweng le
le phatsimang; Lesedi leo le le sa sweng ke Jesu Keresete, Morwa
Modimo. Dumela mo go Ene. Go itsetsepetse mo pelong ya gago.
Go amogele e le tumelo.
138 A re rapeleng mme re itse, re beye diatla mo go lona, re go
tlotse ka lookwane, elang tlhoko se Modimo a tlaa se dirang, go
sa kgathalesege se e leng diemo.
139 Jesu ne a re, mo go Mareko 11:24, O ne a re, “Fa lo tla raya
thaba ena lo re, ‘Manologa mme o latlhelwe ka mo lewatleng,’
mme o sa belaele mo pelong ya gago, fela o dumela gore se o se
buang se tlaa diragala, o tlaa nna le se o se buang.”
140 Jaanong mpe ke inoleng thanolo, moo ke Segerika sa kwa
tshimologong. Tsela e se balegang ka yone ke ena. “Fa o tla raya
thaba ena o re, ‘Tsholetsega mme o latlhelwe ka mo lewatleng,’
mme o sa belaele mo pelong ya gago, fela o dumela gore se o se
buileng se a diragala, o ka nna le se o se buang.”
141 Fa o ne o re, “Thaba, tloga,” mme e sa ntse e eme foo, o re,
“Sentle, ga go a ka ga diragala”? Ao, go ne ga diragala. Fa o ne o
re, “Thaba, suta,” gongwe tlhakanyana e le nngwe e e botlhokwa
ya motlhaba e ne ya manololwa, go tswa mo makgolong a dikete
tsa dibilione le dibilione tsa ditone. Tlhakanyana e le nngwe e ne
ya manologa, fela go ne ga simolola go diragala. Tshwara tumelo
eomme o lebelele thaba eo e nyelela. Ka tlhomamo.
142 Wena o tlaa re ka mo pelong ya gago, “Bolwetse, tloga
mo ngwaneng wa me. Bolwetse, tloga mo mmeleng wa me, mo
Leineng la Morena Jesu,” mme o sa belaele. Gone foo dipeo tsa
botshelo tse di siameng di aparamoitshomelowa phemelo omoša
le sebolai se seša, mme mmaba o simolola go katela morago. O
fentswe ka gore Keresete, mo go nweng ga mera wa Gagwe ko
Golegotha, o fentse diabolo le nngwe le nngwe ya dithata tsa
gagwe. Mme O ne a mo tsola ga sengwe le sengwe se a neng a
na naso, mme ena ga se sepe fa e se moforetsi; o kgona go feta fa
gare ga gone, o tlaa go dira.
143 Re ikaeletse, ka letlhogonolo la Modimo, go rera Efangedi le
go bonatsa Lesedi la Gagwe go fitlhela A tla.
144 Jaanong, Morena, tse di setseng ke tsa Gago. Jaanong re
tla bitsa batho bana, mme mma Mowa o o Boitshepo o tle mo
motlaaganeng o monnye ona mme o dire tumelo mo pelong
nngwe le nngwe, jaaka ba ema le go tla gaufi fano go rapelelwa.
Mma ba tloge gompieno mme ba dire jaaka banna ba ba botlhale
bao; fa ba ne ba bona Naledi gape, morago ga sebaka sa lefifi,
ba ne ba ipela ka boipelo jo bogolo go gaisa; mme mma batho

bana, jaaka ba tloditswe mme ba rapeletswe. Jakobose ne a re,
mo Efangeding, “Bitsang bagolwane mme mpe ba ba tlotse ka
lookwane mme ba ba rapelele. Thapelo ya tumelo e tla pholosa
balwetse.” Mma batho ba ipele ka boipelo jo bogolo go gaisa,
ba itse gore tumelo ya Modimo e tlhageletse ka mo dipelong tsa
bone, mme ba tla nna le se ba se kopang.
145 Jaanong, Rara, O dirile karolo ya Gago. Ke dirile gotlhe mo
ke itseng go go dira, ntleng le go baya diatla mo bathong mme ke
ba tlotse. Jaanong gotlhemo go setseng go tlaa nna ga bone.Mma
go se palelwe. Mma lekotwana lengwe le lengwe la tshupanako
ya Modimo e e sa sweng le bereke ka boitekanelo mosong ono,
jaaka balwetsi ba tlodiwa. Ka ntlha ya ga Jesu Keresete re a go
kopa, mo Leineng la Gagwe. Amen.

Fa lo ka kgona go:
Dumela fela, fela dumela fela,
Dilo tsotlhe di a kgonega, fela…

146 Ka fa pina eo e dirang sengwe mo go nna! Makgolo a dipuo,
ke ne ka utlwa baheitane le Bakgothu ba opela eo fa ke ne ke tla
mo seraleng.
147 Mosadi yo o tshwanang yona, moletsi wa piano yo o
tshwanang, go ya ka fa ke itseng ka teng, ne a nkitsise pina e,
dingwaga di le lesome le bongwe tse di fetileng, pele ga ke ne ke
sepelamo bodireding. Paul Rader, tsala yame, ne a e kwala.
148 Jesu, a fologa mo thabeng, O ne a bona mosimane yo neng
a tshwerwe ke mokaralalo. Barutwa ba ne ba sa kgone go dira
sepe ka ga gone. O ne a re, “Morena, nna le boutlwelo botlhoko
mo ngwaneng wa me.”
149 O ne a re, “Nka kgona fa wena o tlaa dumela, gonne dilo
tsotlhe di a kgonega, dumela fela.” Foo ke kwa Paul a neng a
bona temana ya gagwe.

…dumela fela;
Fela…

150 Jaanong lebang kgakala le bolwetse jwa lona jaanong.
…dumela fela,

A o ka se kgone go dira seo?
Dilo tsotlhe di a kgonega, fela…

151 Gakologelwang fela, O eme fano. O a ratega. O go solofeditse.
O bonatsa masedi a Gagwe; lebelelang ba bangwe ba fodisiwa.
Go tlhomame, lo ka kgona, le lona. “Ntebeng,” monna wa sefofu
o ne a fodisiwa, lo a bona. Lebang ba bangwe, lebang fela ka fa,
ija, se Morena a se dirileng!

…go a kgonega,
152 Ke ba le kae ba ba dumelang gore gone jaanong le na le
tumelo mo pelong ya lona go re, “Ke a dumela go rarabolotswe.
Ke a dumela ke kgona goMo amogela gone jaanong. Ke a dumela

ke kgona go bua gore ke tlaa siama. Go sa kgathalesege se se
diragalang, ke raya thaba ena ya bolwetse ke re, ‘Manologa o
ntlogele, kgotsa ba ba rategang ba me, kgotsa le fa e le eng se go
leng sone.’ Mme ke dumela gore go tlaa diragala”?
153 Elang tlhooko se se diragalang. Bolwetse joo bo tlaa simolola
go kgagoga. Bo tlaa simolola go tsamaya. Selo sa ntlha se o se
itseng, ngaka e tlaa re, “Go diragetseng fano?” Go ntse jalo, fa o
ka dumela.
154 A o tlaa tla, Mokaulengwe Neville? Jaanong mpe bao ba
ba leng mo seferwaneng sena fano, ba eme ka fa letlhakoreng
lena. Mme lona ba lo leng mo seferwaneng sena, e yang gone
go dikologa kwa morago mme lo tleng gone go dikologa, fa lo
rata, gore re kgone go nna le mola o le mongwe. Re tlaa dira gore
bagolwane ba tle fa pele, go ema le batho, jaaka ba rapelelwa.
155 Jaanong, mosetsanyana, re tlaa tsamaela kong mme re
rapelele ngwana yo monnye yona a robetseng fano. Re tlaa tla
fela gone fa a leng teng.
156 Ke batla bone ba ba…bangwe ba ba tshwanetsweng go
rapelelwa, ba ye golo ka fa letlhakoreng lena jaanong. Ke batla
mothomongwe lemongwe teng fano a nnemo thapelong jaanong
jaana. Wena o karolo ya go dira le sena. Bathusi ba eme foo ba
tlaa lo kaelela ko moleng o lo tshwanetseng go tsena teng ka
nako ena.

Dilo tsotlhe di a kgonega, dumela fela.
Se boife, letsomane le le nnye, go tloga
sefapaanong go ya Sedulong sa bogosi,

Go tloga losong go ya botshelong O ne a ela ba
e Leng ba Gagwe;

Thata yotlhe mo lefatsheng, thata yotlhe kwa
Godimo,

O E neilwe ka ntlha ya letsomane la lorato lwa
Gagwe.

Ke eng se naledi yaKeresemose e se buang jaanong?
Dumela fela, dumela fela,
Dilo tsotlhe di a kgonega, dumela fela;
Dumela fela, dumela fela,
Dilo tsotlhe di a kgonega, dumela fela.

157 Ditsala tsa me tse di rategang, go na le ba le bantsi teng fano
ba ba lo rapelelang jaanong; banna ba ba siameng le basadi ba ba
siameng, basadi le banna ba ba itshepileng, ba ba poifoModimo.
158 Mokaulengwe wa me Neville o eme fano fa letlhakoreng la
me, yo kemo itsileng dingwaga gore kemotho yo o poifoModimo.
Batho ba ba tlang kwano go tswa ko ntle ga toropo, ba ne ba
nteletsa mo mogaleng, ne ba re, “Mogoma yo monnye yole ke
mang, ke modisa phuthego wa gago? Nneye aterese ya gagwe;
ke batla go mo kwalela. O lebega jaaka monna yo o peloephepa

thata.” Ke itumetse thata gore ke kgona go re, “Mme mongwe
wa batho ba ba poifoModimo go gaisa thata ba ke ba itseng.” O
tshela se a se rerang ebile a buang ka ga sone. O na le kurwana
ya tlotso mo seatleng sa gagwe.

Modimo o na le thata mo seatleng sa Gagwe.
159 A o na le tumelo mo pelong ya gago? Fa o na le yone, go
tshwanetse go diragale. Ko ntle go kgabaganya fano, badiredi
ke bana, batho ba ba poifoModimo ba ba ntseng fano ba ile go le
rapelela. Sengwe se tshwanetse se diragale jaanong.
160 Sengwe se ne sa go tlisa bokgakaleng jona; e ne e le Naledi,
jaanong, Naledi, Naledi ya Moso. Jaanong amogelang Lesedi le
le sa sweng, la Bosakhutleng. Fela jaaka lona, re latela tlwaelo
ena, jaaka go le kolobetsa, kgotsa sengwe le sengwe, lo a bona.
“Tlotsa balwetsi ka lookwane, ba rapelele; thapelo ya tumelo e
tlaa pholosa balwetsi.”
161 Jesu ne a re, mafoko a bofelo ko Kerekeng ya Gagwe,
“Ditshupo tse di tla latela bao ba ba dumelang; ba tla baya diatla
tsa bone mo balwetseng, ba tlaa fola.” Ka mafoko a mangwe, ke
tlaa bua sena, ke go tsenye ka mafoko a o a itseng, “Le fa e le
kae kwa Efangedi ena e reriwang gone, mo lefatsheng lotlhe,
Batlhanka ba me ba tlaa baya diatla mo balwetseng, ba tlaa
fola.” Ke gone. Lo a bona?
162 Jaanong go na le selo se le sengwe fela go kgala seo, moo ke,
tumologo. Lo a bona, moo ga go…le fa e le—fa mokaulengwe le
nna re ne re…re ne re sa tshwanelwe le e leng go rera Efangedi;
mo e leng gore, ga re jalo, fela ka letlhogonolo la Gagwe. Fela,
go sa kgathalesege se re tlaa nnang sone, ke Lefoko la Gagwe.
Ena, ga A patelesege go re ema nokeng, fela O tshwanetse a eme
Lefoko la Gagwe nokeng, “Fawena o ka dumela.”
163 Jaanong ke ba le kae golo koo mo bareetsing ba ba ileng go
rapelela batho bana? Tsholetsang diatla tsa lona. Ke batla lona
batho lo lebeleleng ko ntle kwa. Ke kwa dithapelo di yang gone,
ntlheng ya Legodimo ka ntlha ya lona jaanong. Jaanong tlhogo
nngwe le nngwe e obamisitswe le mongwe le mongwe a rapela,
jaaka mokaulengwe a tlotsa.
164 Motsotso fela jaanong, re tlaa nna le thapelo ena ya phuthego
ka ntlha ya bano fano.
165 Morena yo o boutlwelo botlhoko, re tswelela pele jaanong
jaaka batlhanka ba Gago, go dira maikarabelo a badiredi. Go ba
le bantsi fano,Morena,momoleng, ba ba lwalang thata, thata, ga
go pelaelo epe. Bangwe ba bona ba gaufi le loso. Mme bangwe ba
bone ba santse ba le mo ditilong tsa bone. Sekai, mosetsanyana
yo o neng a tla a tswa ko Florida. Go na le bangwe fano go tswa
Georgia le go tswa mafelong a a farologaneng, go tswa golo ko
Indianapolis, bangwe go tswa ka ko Ohio, ba phuthegetse mo
setlhopheng se sennye sena mosong ono, ba nnile ba letile fano
mo dihoteleng le sengweng le sengwe, ba letetse oura gore ba

rapelelwe. Ba nnile ba le mo dikopanong. Ba ne ba ela tlhoko
seatla sa Gago se tsamaya ebile se dira. Mme gone fano jaanong
mo…Morena, tlosa kinane ya ga Santa Claus mme o ba tlisetse
neo ya mmannete ya Keresemose. Ba neye botsogo jo bo siameng
fela jaanong, Morena, ka gore ba tlile ba dumela.
166 Mme re a tla, re eme fa gare ga bona le Morena Modimo
wa Legodimo, go ba direla ditsereganyo, go rapela le go neela
lentswe le e leng la rona, mo boemong jwa bone. Mma go se nne le
a lemongwewabona,Morena, yo o palelwang go nna le tumelo.
167 Re a itse Lefoko le a go bua. Re a itse gore re a go dumela.
Jaanong, Morena, mma ba go dumele mme ba amogele se ba se
kopileng. Re ya kwa pele jaanong re le baemedi ba ga Keresete,
ka mmele ona otlhe wa kereke, re rapela ka bongwefela jwa
phodiso ya bona. Mma go nne jalo. Mme fa ba tsamaya, mma
ba tsamaye ka boipelo jo bogolo go feta ka gonne mo—Motswedi
wa mahube a gorogile mo go rona. Masedi a magolo a Legodimo
a fetogile a leba ntlheng ya tsela rona, mme re bona Morena Jesu
yo o tsogilengmoThateng leKgalalelong yaGagwe. Amen.
168 Jaaka ena a tlodiwa, mo Leineng la Morena Jesu, re baya
diatla mo go ene, mme re kopa gore bolwetse jwa gagwe bo
ntshiwe ka seatla sa Modimo Mothatiotlhe, mo Leineng la
Jesu. Amen.
169 Modimo a go segofatse. Tsamaya mme o e amogele, mo
Leineng la Morena Jesu.
170 Jaaka a tlodiwa, ka Leina la Morena Jesu, re kopa keletso ya
pelo ya gagwe e dumelelwe, ka Leina laMorena Jesu. Amen.
171 A tlodiwang ka lookwane, re baya diatla momokaulengweng
wa rona, mo Leineng… 

